
Kalaallit eqqumiitsuliaannut nunatta eqqumiitsulianik sagqummersitsivegalernissaa
pillugu Naalakkersuisut peggqunegarnissaannik Inatsisartuni aalajangiiffigisassatut
siunnersuut.

(Inatsisartunut ilaasortag Mute B. Egede, Inuit Ataqatigiit )

Akissuteqaat
(Hinniartitaanermut, Kulturegarnermut, llisimatusarnermut llageegarnermullu Naalakkersuisoq)

Aappassaaneerinninneq

Naalakkersuisut sinnerlugit Kulturegarnermut, llinniartitaanermut, llisimatusarnermut
Ilageegarnermullu Ataatsimiititaliag qutsavigissavara isumaliutissiissutaat pillugu.

Ataatsimiititaliaq isumaliutissiissummini allannguutissatut siunnersuutegarpoq imatut
nipegartumik:

"Kalaallit eqgqumiitsuliaannut eqqumiitsulianik sagqummersitsivegalemissaanut periarfissanik
siuarsaanissamut, tassungalu ilanngullugu avataanit aningaasalersuisogarnissaata
periarfissarsiuunnissaanut Naalakkersuisut peqgunegamissaannik Inatsisartut
aalajangiiffigisassaattut siunnersuut.”

Naalakkersuisut maluginiarpaat ataatsimiititaliap isumaqatigiittup siunnersuut
akuersissutigisassatut inassutigigaat.

Kalaallit Nunaanni Eqqumiitsulianik Katersugaasiviup Siulersuisuisa siusinnerusukkut
Naalakkersuisut ginnuigisimavaat neriorsuutitut allakkiamik nassiussagaqqullugit,
taamaaliorneq agqqutissiuussisinnaammat aningaasaateqgarfinniit aningaasaliissutinik
pissarsisarnissanut, siunissami ingerlatsinissap qularnaarneqgarnissaanik kissaateqarnermut
atatillugu. Naalakkersuisut neriorsuummik taamaattumik siulersuisunut nassiussagarsimapput,
taamalu Ataatsimiititaliap inassuteqaataa naammassinegarluni, Naalakkersuisut
pegqunegarnissaannut nunatsinni eqqumiitsulianik katersugaasivimmik kalaallit
eqqumiitsuliaannut pilersitsinissamut siuarsaanissaq eqgarsaatigalugu.

Naalakkersuisut tamatuma saniatigut maluginiarpaat Ataatsimiititaliap isumaliutissiissutaani
ersittoqg Namminersorlutik Ogartussat ingerlatsineq 5,8 mio. kr.-it missaannik nalegartoq
aningaasalersussagaat. Naalakkersuisut erseqqissaatigissavaat Kommunegarfik Sermersooq
neriorsuutegareersimammat ingerlatsinermut aningaasalersuegataanissamik, kommunillu
neriorsuutaa taanna eqqumiitsulianut katersugaasivissap siulersuisuisa tunissutip ilaatut
Naalakkersuisunut nassiussimammassuk.

Taamatut ogaaseqarluta Naalakkersuisut inassutigissavaat ataatsimiititaliap allannguutissatut
siunnersuutaa akuersissutiginegassasod.

